Izquierda Unida de Navarra-Nafarroako Ezker Batua parlamentu-taldeak ondoko galdera egin zuen: “Galdera, Arguedasko Naturaren Parkea irekitzeari buruzkoa”.

Biltzarreko Erregelamenduko 112.1 artikuluan ezarritakoa betez, egindako galderaren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agintzen da. Galdera hori 2003ko irailaren 22ko 5. Nafarroako Parlamentuko Aldizkari Ofizialean argitaratu zen.

ERANTZUNA

Izquierda Unida de Navarra-Nafarroako Ezker Batua parlamentu-taldeak galdera egin du Parque de la Naturaleza de Navarra, S.A. enpresari buruz. Hona hemen Vianako Printzea Erakundea-Kultura eta Turismo Departamentuko kontseilariaren erantzuna. 

Parque de la Naturaleza de Navarra, S.A. (PARQUENASA) enpresa sozietate pribatu bat da, eta SODENAk bertan partaidetza du, sozietatearen kapitalaren % 45 baitu. Horregatik sozietateari edo SODENAri dagokio informazioa ematea galderan planteaturiko gaiei buruz. Halere, eskeari erantzuna emateko xedearekin, Vianako Printzea Erakundea-Kultura eta Turismo Departamentuak informazioa eskatu dio SODENAri. 

Informazio horren arabera, Parque de la Naturaleza, S.A.k kontratu bat izenpetu zuen Patali, S.L. enpresarekin, eta horren bidez enpresa horrek, Parque de la Naturaleza de Navarra, S.A.n % 20ko partaidetza duenak, eraiki, gauzatu, start up egin eta abarren ardura hartu zuen bere gain, “giltza eskura” modalitatean. Kontratu horretan 16 hilabeteko exekuzio epea ageri da, gehi beste bi doikuntzetarako, hori guztia Arguedasko Udalak eman eta luzaturiko “obra lizentziak” duen datatik kontatzen hasita. Udalaren obra lizentzia hori 2002ko irailaren 26an eman zenez, 2004ko martxora arte ez dago eskatzerik Patali, S.L. enpresari parkea amaitu eta entrega dezan.

Sozietatea eratu aurretiko azterlanetan aurreikusirik dago parkea jendearentzat irekitzea ekitaldi edo kanpaina oso batekin, eta aurreneko ekitaldi osoan bisitarien kopurua 250.000 pertsona izanen dela. Beraz, sozietate horren administrazio kontseiluak 2004ko udaberrirako proiektatu zuen parkea eraiki eta amaitzea, bai eta jendeari irekitzea ere. Baina ez zuen baztertu aisialdirako azpiegitura horren amaiera aurreikusitako epea amaitu baino lehen aurreratzea, eta joan zen abuztuaren 7an irekitzeko asmotan ibili zen.

Ondoren, zenbait arrazoi direla medio, sozietateari ez zitzaion egokia iruditu irekitzea eta hasieran ezarritako epeei heltzea pentsatu zuen eta beraz parkearen irekiera ez aurreratzea. Hainbat arrazoi izan ziren tartean, baina horien artean nabarmendu beharra dago Europa osoan zabaldu zen bero bolada, animaliak bertakotzeko prozesuan, landaretzaren garapenean eta azken lanen exekuzioan eragina izan zuena, eta ez zen modurik izan bisitarientzako erosotasun baldintzak, sozietateak eskatzen dituen gutxienekoak, lortzeko.

PARQUENASAren azalpenei helduz berriz ere, ekonomiaren ikuspuntutik eta aisialdirako parkearen irekitzeko asmorik ez zegoenez hasiera batean, 2004. urtean amaitu aurretik abian jartzeagatiko dirusarrerarik ere ez zen aurreikusi. Horrenbestez, sozietateak pentsatzen du ez dela galerarik izan irekitzea atzeratzeagatik, proiektaturiko plana ikusita ez baita atzerapenik izan. 

Egoera hasierako bera da, ez da aldaketarik izan. Hortaz, parkearen irekiera aurreratzeko saio huts egin horrek ez du eraginen inbertsio berriren beharrik ez eta kapital ekarpen gehiagorenik ere.

Bestalde, SODENAk asmoa du bere partaidetza duen PARQUENASA enpresari laguntza ematen segitzeko, bere partaidetzako beste edozein enpresari bezala, iraunkortasunerako ezarritako akordioekin bat. 

SODENAk aisialdirako parke hori sustatzeko erabakia hartu aurretik azterlan eta txosten asko egin ziren, besteak beste “Negozio plana”. Dokumentu horiek beraiek izan ziren PARQUENASAren bazkide pribatuek oinarritzat hartu zituztenak proiektuan parte hartzeko erabakia hartzeko.

Lehen esan dugun bezala, SODENAren partaidetzak sozietate horretan sozietatearen kapitalaren % 45 egiten du. Kapitala osotara bederatzi milioi (9.000.000 euro) eurokoa denez, izenpetuak eta ordainduak, SODENAren ekarpena lau milioi eta berrogeita hamar mila eurokoa izan da (4.050.000 euro).

 Hori jakinarazten dizut Nafarroako Parlamentuko Erregelamenduaren 184. artikuluan eta hurrengoetan xedatutakoa betetzeko. 

